	

		दि. 
प्रति,
मुख्य कार्यकारी अधिकारी,
जि. प. कार्यालय.
सिंधुदुर्गनगरी, ओरोस.
				अर्जदार: श्री. किशोर परशुराम पेंडुरकर, रा. काळसे, ता. मालवण, 
					 जि. सिंधुदुर्ग. 
				विषय: गावाच्या विकासावर लक्ष नसणार्‍या व भांडखोर वृत्तीच्या काळसे
					 ग्रामसेविका यांचेवर त्वरित कारवाई करणेबाबत.
महोदय,
	उपरोक्त विषयान्वये अर्ज करणार मी श्री. किशोर परशुराम पेंडुरकर मौजे काळसे, ता. मालवण, जि. सिंधुदुर्ग येथील रहिवाशी ग्रामस्थ असून गांव काळसे येथील नियुक्त ग्रामसेविका श्रीम. सोनिया पांजरी ह्या ग्रामस्थांशी भांडखोर पणाने उर्मट वक्तव्य करतात. मात्र गावाला गरज असणारी कोणतीही विकास कामे यांचेवर त्यांचा लक्ष नाही.
	गावात रस्त्यावर विजेच्या दिव्यांची सोय योग्य प्रकारे केलेली नाही. विजेच्या खांबावरून प्रकाश रस्त्यापर्यंत पोचत नाही एवढ्या कमी दर्जाचे दिवे लावले आहेत. गावातील नाले, गटारे यांची साफसफाई कित्येक वर्षांत झालेली नसून पावसाचे पाणी रस्त्यावर कोठूनही वाहते. त्यामुळे मोठ्या पावसात वाहन चालकांना व पादचार्‍यांना रस्ता नीट न समजल्यामुळे अपघात होण्याचे संभव वाढले आहेत. पाणी पुरवठा अनियमित केला जातो व पाण्याचे पंप, टाकीची डागडुजी वगैरे कामे केली जात नाहीत. या सर्व गोष्टींकडे ग्रामसेविका या लक्ष घालत नाहीत.
	दि. १५ जुलै ते १८ जुलै सन २०११ या चार दिवसात अतिवृष्टीमुळे काळसे गावातील कर्ली खाडीला पूर आला होता त्यामुळे ग्रामस्थ फार हैराण झाले होते. त्यातच वीज पुरवठा खंडीत असल्यामुळे पाणी पुरवठा बंद होता. ग्रामस्थांना पिण्याच्या पाण्याची गैरसोय झाली होती.  अशा नैसर्गिक आपत्तीच्यावेळी ग्रामसेविका या नात्याने गावात होणारे नुकसान व ग्रामस्थांच्या अडचणी यावर लक्ष ठेवण्यासाठी व ग्रामस्थांना तातडीची मदत लागल्यास सहकार्य करण्यासाठी त्यांनी गावात तळ ठोकून राहायला हवे होते मात्र त्यांनी तसे सौजन्य दाखवले नाही. त्यांनी आपला नेहमी प्रमाणे ११ -१२ वाजता कार्यालयात येणे व वेळ संपताच घरी निघून जाणे असाच व्यवहार ठेवला. 
	नैसर्गिक आपत्तीच्या वेळी ग्रामसेविका यांनी ग्रामस्थांशी खालिलप्रमाणे वागणूक ठेवली.
	दि. १९/०७/२०११ रोजी पुराचे पाणी ओसरले होते. व विद्युत पुरवठाही सुरळीत झाला होता. अशा वेळी दुपारी १ वाजेपर्यंत पाणी पुरवठा का सुरु केला नाही याची चौकशी करण्याकरिता ग्रामस्थ श्री. किशोर पेंडुरकर यांनी ग्रामपंचायत कार्यालयात दूरध्वनी वरून संपर्क साधला असता ‘तुम्हास डोळे नाहीत का पूर आलाय ते व लाईट बंद आहे ते’ असे सत्य परिस्थिती न बघता उर्मट उत्तर देऊन फोन रागात ठेवून दिला. अनपेक्षितपणे ग्रामसेविकेचे उर्मट वक्तव्य ऐकून पेंडुरकर यांनी ताबडतोब जावून विहिरीच्या ठिकाणी पाहणी केली असता तिथे जरासुद्धा पुराचे पाणी नव्हते व विद्युत पुरवठाही सुरळीत चालू होता. त्या जागेचा फोटो आपल्याकडील कॅमेरात घेवून पेंडुरकर हे ग्रामपंचायत कार्यालयात गेले व ग्रामसेविकेला विचारणा केली असता वाट्टेल तिथे तक्रार करा मला पर्वा नाही या शब्दात त्यांनी पेंडुरकर यांना धुडकावून लावले. 
	तरी सदर बाबीची गंभीर दाखल घेवून योग्य ती पुढील कार्यवाही करावी, म्हणून लिहून दिला अर्ज.


	आ. विश्वासू,

	  (किशोर परशुराम पेंडुरकर)


प्रत: गट विकास अधिकारी – पं.स.मालवण.
